
 
MISA CON NENOS 
9 de abril de 2017 

SEMANA SANTA - RAMOS 
 

 
Mt. 26 (breve):  "Realmente este era Fillo de Deus" 

Mensaxe: Comeza Semana Santa:  

Con RAMOS expresamos o seu AMOR e a súa 

VIDA. 
 

1. ACOLLIDA 
Irmáns e irmás: Logo de prepararnos durante a Coresma, iniciamos hoxe a Semana Santa: os días en que 

celebramos a Paixón, Morte e Resurrección de Xesús. Durante estes días centrais da nosa fe miremos a Cristo, 
o seu amor entregado, sepultado e resucitado, que a todos nos regala vida abundante. 

(Cos ramos aclamaremos o Señor). 
-No nome do Pai? O Señor Xesús, que se entrega ata a morte para darnos vida, sexa con todos vós. 

 
2. BENDICIÓN DOS RAMOS  

Comezamos esta celebración, bendicindo as palmas e os ramos para 
conmemorar a Entrada Triunfal de Xesús en Xerusalén. Con ramos e 
palmas, con cánticos e aclamacións, queremos expresar a nosa actitude de 
fe, conversión e adhesión a Xesucristo. Agora bendicimos as palmas e os 
ramos. 

-Oremos: Deus todopoderoso e eterno, santifica coa túa bendición 
estes ramos, e, a cantos imos acompañar a Cristo aclamándoo con cantos, 
concédenos entrar na Xerusalén do ceo, por medio del. El que vive e reina 
… (O sacerdote esparexe auga bendita sobre os ramos e despois proclama o 
evanxeo). 

 
3. PROCESIÓN:  

Xesús, ao comezar esta semana, foi aclamado pola xente sinxela na súa entrada a Xerusalén como o Mesías 
anunciado e esperado, como o que vén en Nome do Señor. Que cada un de nós, ao participar na procesión dos 
Ramos, fagamos nosa a opción de seguir a Xesús. Prometamos acompañalo non só hoxe senón toda a Semana 
Santa en actitude de oración, de celebración e de conversión. 

Imos iniciar a celebración: diante vai a cruz, logo os que participades na Eucaristía e para rematar o 
sacerdote.  

 

4. LECTURAS 

Hoxe as lecturas que imos escoitar fálannos da obediencia e do servo de Deus que é Xesús. Para chegar a 
Deus hai que ser como Xesús: renunciar a un mesmo. Ademais, a lectura da Paixón, conmoveranos moitísimo. 
Todo se cumpre en Xesús. E, sobre todo, Xesús vai ata o final con todas as consecuencias: entregará ata a 
última pinga do seu sangue para revelarnos o inmenso amor que Deus nos ten. Escoitemos con moita 
atención. 
 

4. ORACIÓN DA COMUNIDADE  
   A Deus, Pai e amigo da vida, oramos con fe, dicindo:  

- Creo Señor, dános a túa Vida. 
1.- Pola Igrexa. Para que anuncie con claridade e con caridade a mensaxe de Xesús a todos os homes e 

mulleres do noso tempo. Roguemos ao Señor. 
2.- Pola nosa terra, por noso pobo/cidade, para que vivamos esta Semana Santa non como vacación e si con 

devoción a paixón, morte e resurrección de Cristo. Roguemos ao Señor. 

https://es.pinterest.com/pin/560487116111754617/


3.- Por todos os nenos e nenas, mozos e mozas, pais e familias enteiras que, neste domingo, aclaman o triunfo 
do Señor. Para que non nos quedemos só na porta da Semana Santa. Para que sigamos a Xesús con todas 
as consecuencias. Para que vivamos unha Semana Santa acudindo aos actos litúrxicos, ás procesións e 
especialmente á Pascua de Resurrección. Roguemos ao Señor. 

4.- Por nós que temos aclamado a Xesús cos nosos cantos e palmas. Para que logo non lle deamos as costas. 
Para que o defendamos coas nosas palabras e obras. Roguemos ao Señor. 

5.- Finalmente pidamos para que, nesta Semana Santa, fagamos máis oración. Para que escoitemos con 
atención a Palabra de Deus. Para que meditemos sobre as súas consecuencias na nosa vida. Roguemos ao 
Señor. 

Escoita, Señor, a oración confiada que che diriximos. Por XCNS. 
 

6. OFRENDAS 
- TRES CARTEIS: Con estas 3 pancartas (XESUS É REI; HOSANNA; XESUS É SEÑOR!) queremos manifestar ante 

Xesús e ante o mundo que, nada nin ninguén hai tan grande coma el. Que non esquezamos que a Semana 
Santa, será “santa” se non deixamos ao carón o que hoxe sobe a Xerusalén. (Preséntanse tres carteis, 
sostidos con tres listóns). 

- PANO BRANCO: Con este sudario branco queremos simbolizar neste Domingo de Ramos, as horas que lle 
esperan a Xesús. Pero, sobre todo, queremos saír ao encontro do Señor para dicirlle que, ao pé da cruz, 
queremos estar nós para ser testemuñas do seu amor. 

- PAN E VIÑO: O pan e o viño, que en Xoves Santo o Señor nos deixará como Eucaristía, achegámolos neste día 
para que Xesús nos dea a forza necesaria para vivir con fe e con amor esta próxima Semana Santa. 

 
7. VÍDEOS  OU PPW PARA ESTE DOMINGO: Domingo de Ramos  
- Ramos, película de Xesús de Nazaré: https://www.youtube.com/watch?v=ZOM-

7c5VHEU&list=PLD0D1381BEAF3866F&index=29) 
 - Semana Santa, debuxos, 22m.53s.: https://www.youtube.com/watch?v=1rNWs28sd9c (dibujos) 
- Atrévete a seguir, reflexión: https://www.youtube.com/watch?v=gxsDN_Ieb1M 
- Quen é este, reflexión de Ramos: https://www.youtube.com/watch?v=vhlcW4iRHII 
- Ramos, entrada en Xerusalén, debuxos: https://www.youtube.com/watch?v=RL4XOfJoMOY 
- Fotos da Paixón, museo de Fátima: http://cristodelasaguas.blogspot.com.es/2011/04/museo-vida-de-cristo-fatima-

portugal_12.html 
 

 

8. ALGUNHAS SUXESTIÓNS:  
- Representación do evanxeo: Podemos facer unha representación da Paixón ou polo menos distribuírnos 

os distintos personaxes para a lectura da paixón. Podería acompañarse a lectura cun power point con fotos-
escenas da película “Xesús de Nazaré”. 

- Ao final da misa, antes da bendición, poderíase facer o xesto de axitar palmas e ramos con esta 
introdución: Agora, e representando o noso apoio a Xesús que vai camiño da cruz, imos axitar fortemente as  
nosas palmas: con isto, unha vez máis, dicímoslle ao Señor GRAZAS POLO TEU AMOR! (e repiten todos esta 
frase). 

